
ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը.
«Հայաստանի Հանրապետության 2022 թվականի պետական բյուջեի մասին» Հայաս​տանի Հանրապետության օրենքում վերաբաշխում, Հայաս​​տա​նի Հանրապետության կառա​վա​րության 2021 թվականի դեկտեմբերի 23-ի N 2121-Ն որոշման մեջ փոփոխու​թյուններ կա​տա​րելու մասին»  Կառավարության որոշման նախագծի ընդունումը պայմա​նա​վոր​ված է Պետական պահպանության ծառայության բնականոն գործունեությունն ապա​հո​վելու անհրա​ժեշտու​թյամբ: 


Պետական պահպանության ծառայությունն իրականացնում է պետական պահ​պա​նու​թյան օբյեկտների, ինչպես նաև նրանց մշտական և ժամանակավոր գտնվելու վայրերի` շեն​քերի, շինությունների, տրանսպորտային միջոցների անվտանգության ապահովումը:

Պետական պահպանության ծառայության բնականոն գործունեությունն ապահովելու և որակյալ կադրերի արտահոսքը որոշ չափով կանխելու նպատակով անհրաժեշտ է 129,763.0 հազար ՀՀ դրամ:
2. Առաջարկվող կարգավորման բնույթը.
Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին պետական բյուջեով հատկացումներից տնտեսված միջոցներից (129,763.0 հազար ՀՀ դրամ) վերաբաշխման միջոցով հատկացնել Պետական  պահպանության ծառայությանը՝ վերոնշյալ խնդիրների լուծման համար:

«Հայաստանի Հանրապետության 2022 թվականի պետական բյուջեի մասին» Հայաս​տանի Հանրապետության օրենքում վերաբաշխում, Հայաս​​տա​նի Հանրապետության կառա​վա​րության 2021 թվականի դեկտեմբերի 23-ի N 2121-Ն որոշման մեջ փոփոխու​թյուններ կա​տա​րելու մասին»  կառավարության որոշման նախագծը համաձայնեցված է Հայաստանի Հանրապետության տարածքային կառավարման և ենթակառուցվածքների նախարարության հետ: 
3. Ակնկալվող արդյունքը.
Պետական պահպանության ծառայության բնականոն գործունեության ապահովում և որակյալ կադրերի արտահոսքի կանխում։
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագծի ընդունումը բխում է Ազգային Ժողովի 2021 թվականի օգոստոսի 26-ի            N ԱԺՈ-002-Ն որոշմամբ հաստատված Հայաստանի Հանրապետության կառա​վարության (2021-2026թթ.) ծրագրի 1-ին գլխից (Ազգային անվտանգության մարմինների կայուն հա​մա​կարգ): 
5. Նախագծի ընդունման կապակցությամբ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին. 

Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:
6.  Նախագիծը մշակող պատասխանատու մարմինը.
Ազգային անվտանգության ծառայություն
